
GOUVÈNÈ CUOMO ANONSE PWOGRÈ SOU PASRÈL KI PASE ANLÈ NAN WILD CENTER A  

 

Yon Sibvansyon $1 bay nan kad NCREDC a pou ranfòse Mize a kòm Atraksyon Touristik ak Motè 

Ekonomik Rejyon an 

 

Gouvènè Andrew M. Cuomo te anonse jodi a seremoni inogirasyon Wild Walk la, yon atraksyon touristik 

kap edike epi divèti nan Wild Center a nan Tupper Lake. Wild Center a, ki gen yon enpak ekonomik $10 

milyon sou rejyon an chak ane, te resevwa $1milyon nan Faz 2 inisyativ Konsèy Rejyonal Gouvènè Cuomo a 

pou konstriksyon pwojè a. Pwojè a te konsidere kòm yon pwojè priyoritè Konsèy Rejyonal la epi li annakò 

ak plan strateji North Country Regional Economic Development Council’s (NCREDC) a, pou mete anplas 

zouti pou atire envestisman prive ki pral ogmante demann ki pou revitalize ak divèsifye kominote yo.  

 

“Wild Center a se youn nan gwo atou North Country a pou aktivite anplennè ak touris. Sipòte pwojè sa 

atravè Konsèy Devlopman Ekonomik Reyonal yo fè pati envestisman Eta a ap fè pou atire touris ak 

kwasans ekonomik nan rejyon an,” te deklare Gouvènè Cuomo. “Lè l fini, Wild Walk la pral ofri yon 

esperyans san parèy ki pral ede rale nouvo vizitè nan zòn lan.” 

 

“Wild Center a se yon destinasyon touristik ak edikatif ki aliyen vizyon nou pou ogmante repitasyon 

mondyal rejyon an kòm youn nan kote espesyal sou planèt la pou vizite, viv, travay ak etidye,” te deklare 

Anthony G. Collins, Prezidan Clarkson University ak Koprezidan Konsèy Rejyonal la. “Apwòch san parèy 

Wild Center a nan ankouraje moun enplike yo nan anviwonman natirèl la ak inisyativ tankou Wild Walk 

se yon egzanp lespri entrepenè ak inovasyon ki travèse tout sektè nan North Country a.”  

 

“Kreyasyon nouvo ensfrastrikti touris amelyore nan Adirondacks yo se kle pou soutni ak konstwi 

ekonomi rejyon an,” te deklare Garry Douglas, Prezidan Chanm Komès North Country ak Koprezidan 

Konsèy Rejyonal la. “Wild Walk pa pral sèlman fè Sant la vin yon pi bèl atraksyon, men tou pral pote yon 

kokenn avantaj  nan kapasite li pou rakonte istwa Adirondacks yo kòm youn nan kote espesyal ki genyen 

nan lemond.”  

“Nou tout santi nou onore,” te deklare Stephanie Ratcliffe, Direktè Egzekitif Sant la. “Nou konnen moun 

yo ki bay tan yo pou gide NCREDC a santi yo konsènen anpil pou rejyon an ak fiti li. Lè yo te seleksyone 

pwojè nou an kòm youn pou yo rekòmande, sa te vle di anpil bagay pou nou. Wild Center a se yon efò 

kominotè. Plis pase 20.000 moun sipòte Sant la nan yon fason oubyen yon lòt, tout ak objektif pou yo fè 

Wild Center anpòtan pou fiti rejyon an. Nou travay sou Wild Walk dèyè rido pandan senk san; nou te fè l 

pou li te ka vin yon anblèm pou rejyon ankourajan ak kreyatif sa. Nou tèlman rekonesan pou n wè Eta 

New York te kore travay nou an atravè Council and Empire State Development lan. Sa fè plezi pou wè 

rèv la tounen reyalite.” 

 

Wild Walk pral gen ladann yon pasrèl ki pase anlè nan yon pati bwaze nan kanpis Wild Center a, sa ki bay 

yon pwomnad enteresan ak edikatif nan tèt pye bwa yo atravè senk tou anbwa kap monte byen wo. 

Eleman “danjere adapte” tankou yon kòd “twal arenyen” ak platfòm obsèvasyon pral amelyore 

esperyans vizitè a sout tout wout la. Strikti a pral sèvi kòm yon platfòm pou yo anseye syans natirèl ak 

tou kòm yon atraksyon pou amizman anplennè.  

 

Nan lane 2011, Gouvènè Cuomo te redefini apwòch Eta a nan devlopman ekonomik grasa kreyasyon 10 

Konsèy Devlopman Ekonomik Rejyonal (Regional Economic Development Councils (REDC) atravè Eta a. 

Pwosesis REDC ak Aplikasyon Finansman Konsolide (Consolidated Funding Application, CFA) a te 

transfòme devlopman ekonomik nan NYS, sa ki kreye yon kad nan tout eta pou kwasans ekonomik anba-

anwo rejyon an. Nan kad pwosesis sa, Empire State Development te bay Wild Center a $1 milyon,  pou 

te pèmèt mize a jwenn yon lòt $1,8 milyon nan envestisman prive. 

 

Prezidan, Direktè Jeneral ak Manm Komisyon Empire State Development la,  Kenneth Adams, te di 

konsa, “Wild Walk pral yon motè ekonomik enpòtan ak yon boustè pou plis envestisman nan enfrastrikti 

touris rejyon an. Konstriksyon atraksyon touris san parèy sa pral kreye ak kenbe dyòb, epi gen yon 

kokenn enpak sou kominote a, sa ki ede yo agmante kantite vizitè yo epi soutni revitalizasyon rejyon 

Tupper Lake/rejyon sant Adirondack la. Nou felisite Wild Center a pou inogirasyon sa epi n ap tann 

finisyon pwojè a.” 

 

Senatè Betty Little te di konsa, “Wild Walk pral enspire yon sans dekouvèt ak apresyasyon pou 

Adirondacks yo ki pral vreman yon bagay san parèy nou pap janm bliye. Lè nou te gen premye  

‘Adirondack Day/Jounen Adirondack’ nou nan Albany pandan prentan pase a, modèl Wild Walk la te 

atire anpil atansyon kidonk li bèl anpil pou wè pwogrè kontinye ap fèt ak selebrasyon inogirasyon jounen 

jodi a. Se yon bèl kolaborasyon prive ak piblik ki pral stimile touris epi ede ekonomi lokal la grasa nouvo 

vizitè lap atire nan rejyon an ak lòt moun l ap bay yon lòt rezon pou yo tounen.” 

 

Manm Asanble Janet Duprey te di konsa, “Mwen kontan vizyon ak gwo travay Wild Center a pou 

devlope Wild Walk resevwa finansman nan NCREDC a ak sipò Empire State Development lan. Atraksyon 

touris orijinal sa pral amelyore anpil Wild Walk ki pral pote enfòmasyon anplis ak amizman nan aktivite 

anplennè ki pral konplete aktivite anndan yo ki deja popilè nan mize a. Antanke yon atraksyon touristik 

ak ekonomik vital nan Tupper Lake, Wild Center a kontinye agrandi epi sèvi kòm yon gwo sous aktivite 

edikasyon ak amizman pou vizitè tout laj.” 

Prezidan Konte Franklin lan, Billy Jones, te di konsa, “Wild Walk se yon pwojè enteresan ki pral bay yon 

boustè ekonomik enpòtan nan Konte Franklin. Wild Center a deja ap jwe yon wòl vital nan atire touris 

atraktif ak aktivite ekonomik nan rejyon an, epi adisyon sa pral kapitalize sou sa ak opòtinite l ap ofri pou  

aktivite edikasyon ak amizman anplennè.” 

 

Majistra Tupper Lake, Paul Maroun, te di konsa, “Se yon lòt eleman anplis nan Wild Center a ki pral 

ogmante aktivite touris nan Tupper Lake ak North Country. M ap remèsye North Country Regional 

Economic Development Council la dèske li apwouve fon sa yo, ki pral pèmèt pwojè sa avanse.” 

 

Enfòmasyon sou Wild Center a 

Wild Center a se yon òganizasyon ki pap fè lajan ki baze sou yon sit 31 ak nan Tupper Lake, NY toupre 

sant jeyografi Adirondacks yo. Sant lan, ki gen kòm misyon pou l konprann espas ra sa kote bèl etandi  

lanati simaye ak ti vil ak kominote kap esplore jan lòm ak lanati ka viv ansanm, angaje l nan ede moun 

esplore nan pa yon ti koleksyon, men youn kap viv ak respire atravè tout etandi Adirondacks yo. Wild 

Center a chita sou syans, epi esperyans li yo, cho li yo ak pwogram li yo fèt nan yon fason pou ouvri 

nouwo wout pou etidye relasyon nou ak lanati. 

 

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale sou 

Entènèt nan sitwèb www.regionalcouncils.ny.gov. Pou jwenn enfòmasyon sou fason Nouvo New York ap 

travay pou biznis yo, tanpri ale sou sitwèb www.thenewny.com.  

